
MALTA

QORTI TAL-MAGISTRATI (MALTA)
BHALA QORTI TA' GUDIKATURA KRIMINALI

MAGISTRAT DR.
ANTONIO MIZZI

Seduta ta' I-10 ta' Ottubru, 2011

Numru. 1233/2009

lI-Pulizija
(Sp lan Abdilla)

VS

Tarek Ahmed Bu Menjel, iben Ahmed, imwieled Tripoli,
Libja fl-24 ta’ April, 1964, Passport Libjan numru
185236/2009

u
Farag Salem Mohamed Alshoshi, iben Salem Mohamed,
imwieled Tarhuna, Libja fl-20 ta’ Ottubru, 1969, Passaport

Libjan numru 529796/2007

[I-Qorti,

Rat |-atti tal-kompilazzjoni kontra I-imputati talli fit-18 ta’
Novembru, 2009, u fix-xhur ta’ gabel, fdawn il-Gzejjer,
b’diversi atti maghmulin fi Zzminijiet differenti, izda Ii jiksru I-
istess dispozizzjoni tal-ligi u li gew maghmula
b’risoluzzjoni wahda:

1. ghamlu atti ta’ ‘money laundering’ billi -

a. ikkonvertew jew trasferew proprjeta’ meta
kienu jafu li dik il-proprjeta’ kienet direttament jew
indirettament inkisbet, jew mir-rikavat ta’, attivita’ kriminali
jew minn att ta’ partecCipazzjoni f'attivita’ kriminali, ghall-
iskop ta’ jew skopijiet ta’ habi jew wiri haga b’ohra ta’ |-
origini tal-proprjeta’ jew ta’ ghoti ta’ ghajnuna lil xi persuna
jew persuni nvoluti jew koncernati f'attivita’ kriminali;

b. hbew jew urew haga b’ohra tal-veri xorta,
provenjenza, lok, dispozizzjoni, movement ta’ jeddijiet
rigward, fi jew fuq proprjeta’, meta kienu jafu li dik il-
proprjeta’ kienet inkisbet direttament jew indirettament
minn attivita’ kriminali jew minn att jew atti ta’
partecipazzjoni fattivita’ kriminali;

C. akkwistaw proprjeta’ meta kienu jafu li |-istess
proprjeta’ kienet inkisbet jew originat direttament jew
indirettament minn attivita’ kriminali jew minn att jew atti
ta’ parteCipazzjoni fattivita’ kriminali;

d. bir-ritenzjoni minghajr skuza ragonevoli ta’
proprjeta’ meta kienu jafu li l-istess proprjeta’ kienet
inkisbet jew originat direttament jew indirettament minn
attivita’ kriminali jew minn att jew atti ta’ partecipazzjoni
fattivita’ kriminali;

e. ittentaw jaghmlu I-hwejjeg jew attivitajiet
illegali fug imsemmija;

2. talli fl-istess dati, lokalitajiet u ¢irkostanzi,
xjentement laqghu ghandhom jew xtraw hwejjeg misruga,
mehuda b’qerq jew akkwistati b’reat, sew jekk dan sar
f'Malta jew barra minn Malta, jew xjentement b’kull mod
iehor li jkun, indahlu biex ibieghuhom jew imexxuhom.
[I-Qorti giet mitluba sabiex f'kaz ta’ htija, barra li tinfliggi |-
pieni skont il-ligi, tordna wkoll il-konfiska ta’ I-oggetti kollha
ezebiti.

[I-Qorti giet mitluba sabiex f'kaz ta’ htija tikkundanna lill-
akkuzati ghal hlas ta’ spejjez li jkollhom x’jagsmu mal-
hatra ta’ esperti jew periti fil-pro¢eduri skont |-artikolu 533
tal-Kodici Kriminali.

Rat in-nota tal-Avukat Generali tas-16 ta’ Awwissu, 2011

fejn bis-sahha tas-subartikolu (2A)(b)(¢) ta’ I-artikolu 3 ta’
|-Att kontra Money Laundering, Kapitolu 373 tal-Ligijiet ta’
Malta, ordna illi I-imputati jigu pprocessati quddiem din il-

Qorti fug l-akkuzi migjuba kontra taghhom ghal ksur tal-
provvedimenti ta’ I-istess Att.

Rat in-nota tal-Avukat Generali tas-16 ta’ Awwissu, 2011
fejn iddikjara li wara li ra l-atti tal-kompilazzjoni kontra I-
imputati u billi jidhirlu li tista’ tinsab htija jew htijjiet taht
dak li hemm mahsub —

a. fl-artikoli 18 u 334(a)(b)(¢) tal-Kodic¢i Kriminali; u

b. fl-artikoli 31 u 533 tal-Kodiéi Kriminali;

baghat lura I-atti lil din il-Qorti sabiex tiddecidi fuq l-akkuza
ta’ din il-ntija jew htijiet barra kull ¢irkostanza ohra.

Rat il-verbal tas-seduta tas-26 ta’ Settembru, 2011 fejn |-
imputati taw il-kunsens taghhom biex dan il-kaz jigi trattat
bi procedura sommarja.

Semghet il-provi nkluza x-xhieda ta’ l-imputati bil-
gurament.

Rat id-dokumenti ezebiti.
Semghet lill-prosekuzzjoni u lill-avukat ta’ I-imputati.
Ikkunsidrat,

[lli mill-provi prodotti jirrizulta li fit-18 ta’ Novembru, 2009
il-pulizija r¢eviet informazzjoni li kwantita’ ta’ deheb
possibilment misrug u imdewweb fingotti kellhu jhalli
Malta. L-informazzjoni kienet fis-sens li dan id-deheb
kellu jmur il-Libja u giet imsemmija persuna bl-isem Farag.
Fil-fatt il-pulizija telghu l-airport u wara |-verifiki diet
identifikata persuna bl-isem Farag Salem Mohammed
Alshoshi li kellu jitlag Malta fuq titjira ta’ I-Air Malta ghal
Tripoli, Libja. ll-pulizija bagghu jikkontrollaw I-akkwati tal-
‘check in’ u raw li l-imputat hawn fug imsemmi flimkien ma
l-imputat Tarek Ahmed Bu Menjel ghaddew mill-pro¢eduri
kollha necessarju u ghaddew anke il-‘passport control’.
(I-Libja ma taghmiilx parti miz-zona Schengen). Ftit wara
huma gew imwaqqgaf mill-pulizija u mehuda f’kamra biex
tigi verifikata I-informazzjoni li mxew fugha |-pulizija. Saret
tfittxija fuq l-imputat Farag u ma nstab xejn. Saret tfittxija
fuq l-imputat Tarek u fic-¢inta tal-qalziet li kien liebes

instabu tlett ingotti tad-deheb u fil-‘hand luggage’ i kien fil-
pussess tieghu nstabu hames ingotti u oggetti ohra tad-
deheb. Tarek Ahmed Bu Menjel gal mal-ewwel li dawn I-
ohheti ma kienux tieghu izda kienu ta’ Farag Salem
Mohammed Alshoshi. Dan ta’ I-ahhar qal lill-pulizija i
dawk I-oggeti ma kienux tieghu u ma kien jaf xejn. 1z-
zew( imputati ma offrew I-ebda spjegazzjoni plawsibbli
ghal pusssess ta’ dan id-deheb.

llli dan id-deheb u l-ogdetti I-ohra ezebiti gew valutati mill-
Konslu tad-Deheb li kkalkula li I-valur globali kien ta’
madwar erbghin elf euro (€40,000).

[lli fil-kors tal-investigazzjoni saret ricerka fuq I-oggetti tad-
deheb li nstabu fil-pussess ta’ Tarek Ahmed Bu Menjel.
Irrizulta li oggett partikolari, brazzuletta ‘lucky charm’, giet
identifikata minn Janice Dalli. Hi xehdet li fit-3 ta’ Jannar,
2009 kienu dahlu god-dar tal-familja taghha u min hemm
kienu hadu hafna oggetti fosthom din il-brazzulatta. Dan
l-oggett kellu tlett ‘lucky charms’ izda meta hi ratu kien
hemm biss ‘lucky charm’ wahda.

llli ix-xenarju li kellha quddiemha I-pulizija fdak il-mument
partikolari tal-investigazzjoni kien li I-imputati kienu ged
iwahnlu f'xulxin dwar il-lingotti tad-deheb u l-oggetti |-ohra.
Minbarra dan, giet identifikata brazzuletta li I-provenjenza
taghha kienet minn serqa.

[lli fil-kors tal-kawza I-imputati xehdu u mix-xhieda
taghhom bil-gurament irrizulta li d-deheb kien ta’ I-imputat
Farag Salem Mohammed Alshoshi u l-imputat I-iehor
Tarek Ahmed Bu Menjel kellu I-inkarigu li jgorr tali deheb
u gjollerija. Huma xehdu li d-deheb kien inheba minhabba
d-dwana libjana.

[l kemm wagqt il-kompilazzjoni kif ukoll waqt il-provi tad-
difiza instemghu x-xhieda ta’ ghaxar kummer¢janti tad-
deheb. Dawn kollha xehdu li kienu jafu lill-imputat
Alshoshi u kwazi kollha kienu ghamlu xi forma ta’ negozju
mieghu. Xehed ukoll minn kien dewwilbilu d-deheb u
ittrasforma dan id-deheb f'ingotti. L-izjed haga mportanti
ghat-tezi ta’ I-imputati kienet li d-deheb kien ghandhom

legalment. Din il-prova saret billi gew ezebiti disa’ (9)
ricevuti fiskali li jgibu d-dati tas-17 u it-18 ta’ Novembru,
2009. Wara li tghodd I-ammont misjub f'dawn ir-ricevuti
fiskali jirrizulta li I-imputat Alshoshi kien xtara deheb tal-
valur ta’ €37,914.

lIli jirrizulta ¢ar li I-imputat xtara dan id-deheb b’mod legali
u ghalhekk ma jista’ jirrizulta ebda ksur tal-Kapitolu 373
tal-Ligijiet ta’ Malta. Minbarra dan, ma tirrizulta min imkien
li hu kien jaf li dik il-brazzuletta kellha provenjenza llecita.

Ghaldagstant, ma ssibx lill-imputati hatja tal-akkuzi kollha

migjuba kontra taghhom u ghalhekk tilliberhom minn tali
akkuzi.

< Sentenza Finali >

Pagna 5 minn 5
Qrati tal-Gustizzja



